
GOUVÈNÈ CUOMO ANONSE AGRANDISMAN SUPER SWEEP, INC. NAN LONG 

ISLAND 
 

Konpayi an chwazi pou agrandi nan New York olye de twa lòt eta, ap kreye 29 
nouvo djòb epi demenaje nan yon faktori 25,000 pye kare nan Huntington Station 
 
 
Gouvènè Andrew M. Cuomo jodia te anonse ke manifakti bale Long Island Super 
Sweep, Inc., ap agrandi apati de gwosè aktyèl li, avèk sèlman sis anplwaye, pou kreye 
29 nouvo djòb kòm lap antre nan yon faktori 25,000-pye kare nan Huntington Station. 
Konpayi an ap kenbe sis anplwaye aktyèl li yo, pou yon total 35, epi ekipe nouvo faktori 
a pou fabrike manch bale aliminyòm li yo. 
 
“Siksè konpayi ki grandi lokal yo tankou Super Sweep se prèv renesans solid ekonomi 
Long Island,” te deklare Gouvènè Cuomo. “Mwen fyè paske administrasyon nou an ap 
ede ti biznis yo tankou Super Sweep ap pwospere epi pran nouvo opòtinite pou 
kwasans, e map rete tann pou m wè yo kontinye kreye plis travay nan jou kap vini yo.”  
 
Michael Margolin, Prezidan, PDG, ak fondatè Super Sweep, Inc., te deklare: “Nou 
te kontan anpil osijè opòtinite sa pou devlope konpayi nou an isit la nan Long Island, 
kote nou te kòmanse e nou te resevwa sipò kominotè fòmida pandan ane yo. Nou ta 
renmen remèsye Gouvènè Cuomo ansanm avèk ekip li a nan Empire State 
Development pou tout asistans ke yo te ba nou nan fè agrandisman sa rive.” 
 
Prezidan, PDG ak Komisyonè Empire State Development Howard Zemsky te 
deklare: “Ti biznis yo tankou Super Sweep yo se nwayo ekonomi eta, konte pou 43 
pousan nan djòb nan sektè prive nan New York. Sou lidèchip Gouvènè Cuomo 
antreprenè yo nan New York gen opòtinite epi sipòte devlopman ti biznis lokal yo an 
gwo konpayi rejyonal.” 
 
Ekspansyon an ap pèmèt Super Sweep pou fabrike tout konpozan liy pwodui lokal li yo 
ak pi gwo kantite rezèv nan envantè demann mache a kap grandi. Konpayi an te fòme 
nan ane 1998 nan Long Island pou bay bon jan kalite bale ki rezistan nan konstriksyon 
ak endistri antretyen. Avèk demann pou pwodui li yo kap ogmante, Super Sweep te 
depase twa enstalasyon li yo, 4,900 pye kare nan Deer Park. Nan nouvo lokal la, 
konpayi an ap konsolide tout operasyon li sou yonsèl twati. 
 
Egzekitif Konte Suffolk Steve Bellone te deklare: “Konte Suffolk fyè pou l sèvi kòm 
kay baz Super Sweep, Inc. angajman Super Sweep, Inc. pou rete nan Konte Suffolk epi 

kreye opòtinite travay isit la se yon viktwa pou efò kolaborasyon nou pou travay pi 
agresivman pou kenbe ak devlope biznis nan Konte Suffolk,” 
 
Sipèvizè Huntington, Frank P. Petrone te deklare: “Kòm nap kontinye efò 
revitalizasyon Huntington Station, yon konpozan enpòtan se pou atire biznis kap 
devlope ki pral ede pote travay nan kominote nou an. Mwen akeyi Super Sweep nan 
nouvo lokasyon yo a nan zòn santral revitalizasyon epi remèsye Gouvènè Cuomo ak 
Empire State Development paske yo etann benefis Pwogram Excelsior Jobs pou 
konpayi an pou ede fè relokasyon an posib.” 
 
Lejislatè Konte Suffolk William R. Spencer, M.D., te deklare: Istwa “Michael 
Margolin sèvi kòm yon gwo egzanp jeni Ameriken ak lespri anteprenya. Ti biznis yo se 
yon pati enpòtan nan sibzistans ak kwasans ekonomik nan Suffolk e yo ajoute yon valè 
fòmidab pou kominote nou an. Mwen rekonesan epi fyè paske m tande ke Super 
Sweep, Inc. te chwazi Huntington Station kòm nouvo lokasyon yo pou agrandi opòtinite 
travay nan Long Island.” 
 
Pou ankouraje Super Sweep agrandi nan Long Island, ESD ap bay konpayi an jiska 
$200.000 nan kredi enpo Excelsior Jobs. Super Sweep ap kreye 29 nouvo djòb, kenbe 
tout sis djòb aktyèl li yo epi kenbe sila yo ki nan nivo pèsonèl la jiska 2025, anplis pou 
envesti plis pase $4.5 milyon pou relokalize nan operasyon manifakti l ki egziste deja. 
Anvan li te deside pou rete nan Eta New York, Super Sweep te konsidere deplase nan 
Connecticut, New Jersey, oswa Pennsylvania. 
 
Enfòmasyon Super Sweep: 
Travay nan endistri konstriksyon an, Michael Margolin te gen yon pwoblèm kontinyèl: 
bwòs bale kase. Kidonk nan mitan ane 1990 yo li te deziyen tankou “Super Sweeper”, 
yon manch bale an aliminyòm ki peze sèlman twa liv ki te siviv ak sipase tout mnach 
bale anbwa ke li te eseye anvan yo. Michael te fonde Super Sweep nan 1998, kòm yon 
biznis akote de konpayi twati, e li te vann patant bale bwos li yo nan twa lokal nan Long 
Island. Nan 2011, lè endistri konstriksyon an te ralanti, Michael ansanm avèk fanmi te 
chanje Super Sweep, Inc., an yon operasyon aplentan. Depi lè sa yo te grandi nan 
fason konstan, e kounye a Super Sweepers yo solid nan plis pase 1,000 magazen nan 
tout peyi a, enkli iAce Hardware, ak sou Amazon.com.  

